
Seduta tad-9 ta' Dicembru, 2009

Citazzjoni Numru. 106/2009

John Mary sive Jimmy Borg
_VS_

Helen Camilleri

[I-Qorti;

Rat ir-rikors guramentat tal-attur John Mary sive Jimmy
Borg ipprezentat fil-5 ta’ Frar, 2009 li permezz tieghu
ppremetta:

1. llli l-esponenti huwa s-sid tal-fond 2, Saint Lucy
Street, Naxxar.

2. lIli recentement l-intimata bi vjolenza u bil-mohbi
wettqget diversi xoghlijiet fuq il-bejt ossija I-arja tal-fond 2A,
Saint Lucy Street, Naxxar, li Ikoll jilledu d-drittijiet tal-
esponenti, senjatament:

(i)  Nehhiet tank tal-ilma proprjeta’ tal-esponenti li kien
iservi I-fond 2, Saint Lucy Street, Naxxar;

(i)  Nehhiet air conditioning unit proprjeta’ tal-esponenti
li kien iservi I-fond 2, Saint Lucy Street, Naxxatr;

(i) Nehhiet pipes, wires, conduits, etc., relatati mal-
imsemmija tank tal-ilma u air conditioning unit, li kienu
jikkollegawhom mal-fond 2, Saint Lucy Street, Naxxar u
jirrenduhom funzjonabbli.

3. i dana [-agir tal-intimata jammonta ghal spoll
privileggjat a terminu tal-artikolu 535 tal-Kapitolu 16 tal-
Ligijiet ta' Malta.

Tghid ghalhekk l-intimata ghaliex ma ghandhiex dina I-
Onorabbli Qorti:

1.  tiddikjara li I-intimata kkomettiet spoll re¢enti ghad-
dannu tar-rikorrenti a terminu tal-Artikolu 535 tal-Kodici
Civili (Kap. 16);

2.  tordna lill-intimata sabiex fi zmien qasir u perentorju
li ghandu jigi stabbilit minn dina [-Onorabbli Qorti
tezegwixxi a spejjez taghha s-segwenti xoghlijiet fuq il-bejt
ossija l-arja tal-fond 2A, Saint Lucy Street, Naxxar tramite
electrician/plumber li ghandhom ji¢Certifikaw 1-istess
xoghlijiet:

()  Tirrijinstalla t-tank tal-ilma proprjeta’ tal-esponenti li
jservi |-fond 2, Saint Lucy Street, Naxxar;

(i) Tirrijinistalla l-air conditioning unit proprjeta’
tal-esponenti li kien iservi |-fond 2, Saint Lucy Street,
Naxxar;

(i) Tirrijinstalla |-pipes, wires, conduits, etc.,
relatati mal-imsemmija tank tal-ilma u air conditioning unit.

3. fl-eventwalita' li l-intimata tonqos milli tezegwixxi
dawna x-xoghlijiet fiz-zmien li jigi lilha prefiss, tawtorizza
lir-rikorrenti jezegwihom huwa stess a spejjez tal-intimata,
occorrendo bl-assistenza ta' perit nominandi u ta’
marixxalli ta' dina I-Qorti, li jkunu awtorizzati jac¢edu ghall-
bejt tal-fond 2A, Saint Lucy Street, Naxxar, bil-pro¢edura
ta' sgass, jekk ikun hemm il-bzonn.

Bl-ispejjez, kontra Il-intimata li hija minn issa ngunta ghas-
subizzjoni.

Rat id-dikjarazzjoni mahlufa tal-attur u I-lista tax-xhieda.

Rat ir-risposta guramentata tal-konvenuta Helen Camilleri
pprezentata fid-29 ta’ April, 2009 |li permezz taghha
eccepiet:

1. llli in_linea preliminari r-rikorrenti ghandu jipprova t-
titolu tieghu fir-rigwrad tal-fond numru 2, Saint Lucy
Street, Naxxar;

2. I fil-mertu t-talbiet tar-rikorrenti huma nfondati fil-
fatt u fid-dritt ghal stante li I-elementi sabiex tirnexxi I-actio
spolii ma jissussistux fil-kaz odjern Kif ser jigi ppruvat waqt
it-trattazzjoni tal-kawza;

3. llli inoltre, u minghajr pregudizzju ghas-suespost, I-
esponenti ma kkomettiet I-ebda spoll kontra r-rikorrenti
jew ghad-dannu tal-istess rikorrenti;

4. i konsegwentement it-talbiet  tar-rikorrenti
ghandhom jigu mic¢huda bl-ispejjez kontra taghhom.

5.  Salvi e¢cezzjonijiet ohra permessi mil-ligi.

Rat id-dikjarazzjoni mahlufa tal-konvenuta u I-lista tax-
xhieda.

Semghet il-provi.

Rat [-atti processwali u I|-verbal tas-seduta tat-18 ta’
Novembru 2009 |i permezz tieghu |-kawza thalliet ghas-
sentenza.

Ikkunsidrat;

lIli kif jidher ¢ar mir-rikors promotur din hija kawza ta’
spoll. L-atturi ged isostnu illi I-konvenuta kkommettiew dan
l-ispoll meta nehhiet I-apparat imsemmi fl-istess rikors. Kif
huwa maghruf huma tlieta I-elementi rikjesti biex azzjoni
ta’ spoll tirnexxi, u dawn huma:

1. Il-pussess;

2.  l-azzjoni spoljattiva li tkun saret bil-mohbi jew kontra
I-volonta tal-attur; u

3. lil-azzjoni issir fi zmien xahrejn minn meta jkun sehh
l-ispoll.

llli I-konvenuta fdin il-kawza qed tec¢ceppixxi illi ma sar
ebda spoll vjolenti u klandestin kif reklamat mill-atturi, Kkif
jidher minn dak premess aktar qabel. Qed jeccepixxu
wkoll li I-azzjoni giet istitwita wara li ghadda t-terminu ta’
xahrejn li issemmi I-ligi.

llli fis-sentenza “Delia vs Schembri” (Prim Awla — 4 ta’
Frar 1958) gie ritenut illi:

“L-azzjoni ta’ spoll isservi biex tipproteqi I-pussess, ikun x’
ikun ... li jigi vjolentement jew okkultament mehud
minghand il-possessur jew detentur u gie dec¢iz kemm-il
darba i tapplika wkoll ghat-tutela tal-kwazi pussess tad-
drittijiet legali u hija inerenti ghall-fatt ta’ min b’awtorita’
privata ... jaghmel ghad-dannu ta’ terza persuna aftt li
ghalkemm jista’ jkollu dritt ghalih ma jistax jezercitah
minghajr intervent tal-Qorti.”

llli fi kliem Pacifici Mazzoni spoll vjolent huwa “qualunque
atto arbitrario che per forza privata si compia contro la
volontarieta’ dello spogliato”. (Vol lll Sez. 52).

llli kif gie ritenut fil-kawza “Margherita Fenech vs Pawla
Zammit” deciza fit-12 ta’ April 1958:

“L-actio spolii hija radikata pjuttost fuq l-esigenzi ta’ utilita’
soGjali milli fuq il-prin¢ipju assolut ta’ gustizzja hija
eminentement intiza I-protezzjoni ta’ kwalunkwe pussess
u jigi impedut lic-cittadin privat Ii jiehu I-ligi fidejh; b’mod li
I-fini taghha huwa dak li jigi restawrat I-istat tal-pussess li
Jkun gie skonvolt jew turbat”.

i kif ukoll illi kif kellha okkazjoni tesprimi ruhha I-
Onorabbli Qorti tal-Appell, I-indagini li trid issir hija wahda
limitatissima, rigoruza u skarna u ma tinsab febda
legislazzjoni ohra u kompliet tghid illi ghalhekk indaginijiet
ibbazati fug x’jghidu u ma jghidux guristi u awturi Francizi
u Taljani huma ghal kollox irrilevanti u inapplikabbli fil-
kuntest tal-ordinament guridiku taghna — Appell Civili —
“Cardona vs Tabone” — deciz fid-9 ta’ Marzu 1992).

llli ma hemmx dubju i ghalkemm I[-atturi kellhomx il-
pussess fiziku tal-ambjenti fejn kien l-apparat, huma
kellhom acc¢ess ghalihom. Dan skond is-sentenza fl-
ismijiet “Fenech vs Fenech” moghtija minn din il-Qorti fit-
3 ta’ Ottubru 2003, ifisser li ghandu (ghandhom) I-interess
guridiku li jittutela (w) u jipprotegi (u) I-interessi tieghu
(taghhom).

llli dan il-kaz ghalhekk ma jipprezenta ebda diffikolta’
ghaliex l-istess konvenuta meta xehdet in kontro-ezami,
ammettiet li meta galet lill-attur li se tnehhi l-apparat in
kwistjoni, dan qgalilha Ii kien ged jopponi. Il-fatt li avzatu li
se taghmel dan ma jfissirx li setghet taghmel dak li xtaget
minghajr ma tikkommetti spoll skond il-ligi (ara s-sentenza
“Albert Portelli vs Paula Developments Limited” -
de¢iza minn din il-Qorti fis-16 ta’ Jannar 2004 u
konfermata mill-Qorti tal-Appell fit-3 ta’ Novembru 2006).
Infatti hija ripetutament qalet li ghamlet dan ghax I-attur
kellu l-oggetti fuq il-bejt, b’tolleranza li jfisser allura Ii hija
ghamlet hekk ghax dehrilha |[Ii kellha kull dritt.
Naturalment pero’ ma setghetx tiehu I-ligi b’idejha u huwa
appuntu dan li I-ligi ma tridx li jsir.

[l ma hemmx kontestazzjoni dwar it-terminu li fih giet
prezentata I-kawza.

Ghal dawn il-motivi, il-Qorti tiddeciedi din il-kawza
billi tilga’ t-talbiet kollha attrici u ghall-fini tal-istess
talbiet tipprefiggi terminu ta’ xahar, u tinnomina lill-
A.l.C. Robert Musumeci biex jissorvelja x-xoghol
mehtieg jekk ikun hemm bzonn.

L-ispejjez ikunu a kariku tal-konvenuta.

Mogqgrija.

< Sentenza Finali >

